
Verk Leifs og Ásgerðar á einni 
stærstu listsýningu í Asíu 
ALÞJOÐLEG Hstsýning, ein 
stærsta sinnar tegundar í Asíu, 
verður opnuð j Tapei, höfuð-
borg Taiwan, 16. janúar, og 
stendur fram í mars. Á sýning-
unni verður lögð áhersla á þjóð-
lega listsköpun, vefnaðarlist, 
listmuni úr gleri, málmum og 
steinum. Fyrir milligöngu Bún-
aðarbanka íslands hefur verið 
ákveðið að bjóða tveimur ís-
lenskum listamönnum að taka 
þátt í þessari alþjóðlegu sýn-
ingu. Og bankinn valdi þau 
Ásgerði Búadóttur, vefnaðar-
listakonu og Leif Breiðfjörð, 
glerlistamann til að sýna þar 
verk sín 

Leifur BreiðfjSrð. Ásgerður Búadóttir. 

Slík alþjóðleg listsýning er 
haldin annað hvert ár í Tapei og 
sérstakt viðfangsefni tekið fyrir 
hverju sinni. Sýningin er haldin í 
aðallistasafni borgarinnar, en 
taka má fram að í Tapei er varð-
veitt eitt verðmætasta listasafn í 
heimi, þar sem eru helstu listmun-

ir Kínaveldis, fluttir þangað á 
meðan borgarastyrjöldin geisaði í 
Stóra-Kína. Sýningin er ekki sölu-
sýning, en alþjóðleg dómnefnd 
veitir margvíslega viðurkenning-
ar. 

Stjórnendur sýningarinnar ósk-
uðu eftir íslenskum listaverkum, 
meðal annars með þjóðlegu ívafi. 
Myndverk Ásgerðar eru úr ís-
lenskri ull og hrosshári, og Leifur 
sækir viðfangsefhi sitt til forn-
sagna í þeim verkum sem hann 
sendir. Verk Leifs og Ásgerðar 
hafa áður verið á mörgum alþjóð-
legum listasýningum og hlotið við-
urkenningar, þó að sýningin í 
Tapei hljóti að teljast sú stærsta. 

Síðasta sýning á Heima hjá ömmu 
SÍÐASTA sýning á Heima hjá 
ömmu eftir Neil Siomon á Stóra 
sviði Borgarleikhússins verður 
laugardaginn 23. janúar. 

Verkið var frumsýnt í október 
sl. Það er Olafur Gunnarsson, rit-
höfundur, sem þýðir verkið en 
Hallmar Sigurðsson leikstýrir sýn-
ingunni sem er Evrópufrumsýning 
á þessu verki. 

Leikendur í̂  Heima hjá ömmu 
eru Elva Ósk Ólafsdóttir, Margrét 
Ólafsdóttir, Gunnar Helgason og 
ívar Örn Sverrisson sem leika 
bræðurna ungu sem komið er í 
fóstur hjá kaldlyndri ömmu sinni. 
Harald G. Haraldsson og Sigurður 
Karlsson sem leika syni gömlu 
konunnar og Hanna María Karls-

Gunnar Helgason, Elva Ósk Ólafsdóttir og ívar Órn Sverrisson 
hlutverkum sínum í leikverkinu Heima hjá öminii. 

dóttir sem er eldri dóttir hennar. 
Síðasta sýning á Heima hjá 

ömmu er eins og fyrr segir laugar-
daginn 23. janúar kl. 20. 

Morgunblaðið/Kristinn 
Guðmundur Karl heldur einkasýningu í Kaffi Splitt. 

Guðmundur Karl sýn-
ir verk í Kaffi Splitt 
GUÐMUNDUR Karl hefur opnað 
sína fyrstu einkasýningu hér á 
landi á Kaffi Splitt við Klappar-
stíg. Þar sýnir hann 15 mynda-
samstæður, sem unnar eru með 
tölvu. 

í þessari myndröð er ein helsta 
hetja teiknimyndanna tekin til gagn-

gerrar endurskoðunar og leitast við 
að varpa nýju ljósi á þetta átrúnaðar-
goð bernskuáranna, að því er segir 
í fréttatilkynningu. 

Guðmundur Karl lauk námi frá 
Emily Carr College of Art and De-
sign í Vancouver í Kanda sl. vor og 
hefur fengist við ýmis hönnunar- og 
liststjórnunarstörf síðan. 

Menningardagskrá Sunnlendinga 

Þorrablót í deiglunni og 
Sveitasinfónían á leikferð 
Það er heldur rólegt yfir menningarlífi Sunnlendinga þessa vikuna, 
segir í uinsögn frá Sunnlenska fréttablaðinu. Nú fer á hinn bóginn að 
færast líf í þorrablótín, þar sem þorrinn gengur í garð í næstu viku. 
Myndlistarsýning er samt í gangi og leikflokkur á ferð um Suðurland. 

Toril Malmo Sveinsson á Helga-
stöðum í Biskupstungum er þessa 
dagana með sölusýningu á átta 
vatnslitamyndum á veitingahúsinu 
Kaffi-krús á Selfossi. Og Leikflokkur 
Ungmennafélags Hrunamanna er á 
ferð um Suðurland með gamanleik-

inn Sveitasinfóníu eftir Ragnar Arn-
alds. Sýningar eru sem hér segir: 

í Njálsbúð sunnudaginn 17. janúar 
kl. 21.00. 

í félagsheimili Kópavogs þriðju-
daginn 26. janúar kl. 21.00. 

Arkitekt-
úrsýning 
í Asmund-
arsalnum 

Þessa da.ga.na stendur yfir 
í Ásmundarsal sýning á loka-
verkefnum nýútskrifaðra 
arkitekta. Sýning þessi er 
árlegur viðburður og til-
gangurinn að gefa ungum 
arkitektum kost á að kynna 
sig og hæfileika sína. Um 
leið bera þessir nýútskrifuðu 
arkitektar með sér nýjar 
hugmyndir, strauma og 
stefnur frá þeim löndum, 
sem námið hefur verið stund-
að í. 

Að þessu sinni sýna sex arki-
tektar, sem lært hafa í Dan-
mörku, Noregi, Englandi og 
Bandaríkjunum. 

Aðalsteinn Snorrason er 
sýnir tónlistarskóla og safnað-
arheimili í Hafnarfirði. 

Ásdís H. Ágústsdóttir er 
sýnir upplýsingamiðstöð fyrir 
náttúruvísindi er hún staðsetur 
milli Austurvallar og Ingólf-
storgs. 

Bæring B. Jónsson er sýnir 
einbýlishús nálægt Arnarstapa 
á Snæfellsnesi. 

Edda Kristín Einarsdóttir er 
sýnir sýningarsal og vinnuað-
stöðu fyrir listamenn, kennt við 
Edvard Munch í Asgardstrand. 

Lárus Guðmundsson er sýnir 
stækkun á Henry Art Gallery 
í Seattle. 

G. Oddur Víðisson er sýnir 
íslenskan arkitektaskóla ásamt 
fjórum alþjóðlegum vinnustof-
um við Tjörnina. 

Sýningin er opin daglega kl. 
9-16, um helgar kl. 13-17. Hún 
stendur til sunnudagsins 17. 
janúar. 

http://da.ga.na

